
[Printo]
[Google Translate]

LIG]
Nr. 55/2012

PER DISA NDRYSHIME DHE SHTESA NE LIGJIN NR. 9235, DATE 29.7.2004 "PER KTHIMIN DHE
KOMPENSIMIN E PRONES", TE NDRYSHUAR

Né mbéshtetje té neneve 78 dhe 83 pika 1 té Kushtetutés, me propozimin e Késhillit t& Ministrave,
KUVENDI I

REPUBLIKES SE SHQIPERISE

VENDOSTI:

Né ligjin nr. 9235, daté 29.7.2004 "Pér kthimin dhe kompensimin e pronés", té ndryshuar, béhen kéto
ndryshime dhe shtesa:

Neni 1

Né nenin 3, pas pikés 6 shtohet pika 7 me kété pérmbajtje: "7. "Standarde ndérkombétare té
vlerésimit" nénkupton standardet e miratuara nga Shogata Ndérkombétare e Vlerésuesve té Pasurive té
Paluajtshme.".

Neni 2

Neni 13 ndryshohet si mé poshté:
"Neni 13

Vlerésimi i pronés

1. Vlera e pronés qé kompensohet nxirret bazuar né ¢gmimin e tregut, llojin e pasurisé dhe géllimin e
pérdorimit té saj, sipas standardeve ndérkombétare té vlerésimit té pasurisé sé paluajtshme.

2. Procesit té vlerésimit té pronés, sipas pércaktimit té pikés 1 té kétij neni, i nénshtrohen:
a) toka;
b) objektet ndértimore.

Né kategoriné e tokés pérfshihen toka bujgésore, toka pyjore, pyjet, livadhet dhe kullotat, tokat e
pafrytshme, si dhe trualli, pavarésisht masés dhe géllimit publik apo privat t& pérdorimit té tij.

Né kategoriné e objekteve ndértimore pérfshihen ndértesat dhe strukturat inxhinierike, qé e gézojné
kété cilési sipas legjislacionit né fuqi.

Treguesit bazé té vierés sé pronés caktohen té vecanta pér tokén dhe objektet ndértimore. Kur njé
proné éshté bashkim i tokés me objektin ndértimor, vlera e saj nxirret pér njési, si shumé e vlerave té
objektit ndértimor dhe té tokés mbi té cilén ai ngrihet.

3. Metodologjia pér vlerésimin e pronés, sipas kritereve té pércaktuara né pikén 1 té kétij neni,
miratohet me vendim té Késhillit té Ministrave.

4. Baza e té dhénave shtetérore té vlerésimit té pasurive té paluajtshme krijohet me vendim té Késhillit
té Ministrave, né té cilin pércaktohen:

a) institucioni administrues i bazés sé té dhénave shtetérore;
b) t& dhénat parésore dhe dytésore;

c) dhénésin/dhénésit e informacionit;

¢) ndérveprimi me bazat e tjera té té dhénave;

d) niveli i aksesimit pér subjektet e interesuara.".

Neni 3

Né nenin 24 data "31.12.2011" zévendésohet me datén "30.4.2014".
Neni 4

Né nenin 28 data "31.12.2011" zévendésohet me datén "30.4.2014".
Neni 5

Pas nenit 28/3 shtohet neni 28/4 me kété pérmbajtje:

"Neni 28/4

Koordinimi i procesit té kthimit dhe kompensimit té pronés

1. Ministria e Drejtésis€, né funksion té procesit té njohjes, kthimit dhe kompensimit té pronés,
bashkérendon veprimtarité e Agjencisé sé Kthimit dhe Kompensimit té Pronave, Zyrés sé Regjistrimit té
Pasurive té Paluajtshme, Agjencisé sé Legalizimit dhe Urbanizimit t& Zonave dhe Ndértimeve Informale,
Drejtorisé sé Administrimit t& Shitjes sé Pronés Publike, Komisionit Qeveritar té& Tokés, Avokaturés sé
Shtetit, si dhe té ¢do institucioni tjetér, veprimtaria e té cilit lidhet apo ka pérgjegjési mbi kété proces.
Cdo institucion shtetéror, veprimtaria e té cilit lidhet apo ka pérgjegjési mbi procesin e njohjes, kthimit
dhe kompensimit té pronés, éshté i detyruar té bashképunojé dhe té sigurojé informacionin apo
dokumentacionin e kérkuar nga Ministria e Drejtésisé, si dhe té raportojé arsyet e mospérmbushjes sé
njé mase apo rekomandimi té kérkuar.

2. Ministria e Drejtésisé i ushtron kéto pérgjegjési népérmjet Drejtorisé sé Koordinimit, e cila:

a) pérgatit rekomandime pér masat ligjore dhe organizative mbi ¢éshtjet e té drejtave té pronésisé,
duke mbikéqgyrur procesin e njohjes, kthimit dhe kompensimit té pronave, si dhe procesin e zbatimit té
masave strategjike t& miratuara;

b) harton programe, analiza tekniko-ligjore, studime pér efektivitetin dhe ndérmarrjen e masave té
nevojshme ligjore dhe ekzekutive pér mbrojtjen e té drejtave té pronésisé;

c) mbéshtet, bashképunon dhe bashkérendon punét e saj me institucionet e tjera shtetérore, té
pérfshira né procesin e njohjes, kthimit dhe kompensimit té pronave;

¢) kujdeset pér grumbullimin, pérpunimin dhe transmetimin e ndérsjellé té informacionit dhe
dokumentacionit midis institucioneve té tjera shtetérore pér pérditésimin e té& dhénave té tyre né
funksion té procesit té njohjes, kthimit dhe kompensimit té pronés;

d) ndjek dhe realizon ¢do detyré tjetér té pércaktuar né aktet ligjore dhe nénligjore.

3. Késhilli i Ministrave, me vendim, cakton rregulla té hollésishme pér procedurén e bashképunimit dhe
té bashkérendimit té veprimtarisé sé Ministrisé sé Drejtésisé me institucionet e tjera shtetérore.

4. Struktura dhe organika e Drejtorisé sé Koordinimit éshté pjesé e strukturés dhe organikés sé
Ministrisé sé Drejtésisé, gé miratohet nga Kryeministri, me propozim té Ministrit t& Drejtésisé. Rregulla
té hollésishme pér ushtrimin e veprimtarive nga Drejtoria e Koordinimit pércaktohen né rregulloren e
brendshme té Ministrisé sé Drejtésisé.".

Neni 6

Dispozité kalimtare

1. Cdo dispozité ligjore dhe ¢do vendim né zbatim té saj, qé rr egullon vlerésimin e pronés gé i
kompensohet subjekteve té shpronésuara, shfugizohet.

2. Vlerésimi i pronés gqé i kompensohet subjekteve té shpronésuara, deri né miratimin e akteve
nénligjore pér vlerésimin e pronés, sipas kétij ligji, rregullohet sipas dispozitave t& méparshme.

3. Ngarkohet Késhilli i Ministrave pér nxjerrjen e akteve nénligjore né zbatim té kétij ligji, brenda 3
muajve nga hyrja né fuqi e tij.

Neni 7
Hyrja né fugqi
Ky ligj hyn né fugi 15 dité pas botimit né Fletoren Zyrtare.

